
sþ. 371. Fyrirspurnir. [169. mál]
I. Til samgönguráðherra um símamál.

Frá Birgi tsl. Gunnarssyni.

1. Vitað er að Póstur og sími vinnur nú að því að setja upp tækjabúnað til að
mæla lengd símtala á höfuðborgarsvæði og að innheimta afnotagjöld i sam-
ræmi við lengd símtala. Af því tilefni er spurt:
a. Hver er kostnaðurinn við þennan búnað í uppsetningu og rekstri?
b. Hvenær verður þessi búnaður tekinn í notkun?
e. Hver er megintilgangurinn með þessum búnaði?
d. Er fyrirhugað að slíkur búnaður verði settur upp víðar á landinu og ef

svo er þá hvenær?
e. Hvaða meginsjónarmið koma til með að ráða í þeirri endurskoðun á

gjaldskrá, sem þessi búnaður mun hafa i för með sér, t. d, hver á að
verða lengd hvers skrefs sem mælt verður, hvert mun skrefgjaldið verða
o. s. frv.?

f. Hver er meðallengd símtala á höfuðborgarsvæðinu nú?
g. Hvað má ætla að tekjur Pósts og síma muni aukast af höfuðborgarsvæðinu

þegar þessi búnaður verður kominn í gang á svæðinu?
h. Er mögulegt að haga notkun þessa tækjabúnaðar og gjaldtöku þannig, að

ekki verði þungbært fyrir fólk sem þarf að nota síma af félagslegum
ástæðum, eins og t. d. ellilífeyrisþega? Er t. d. mögulegt að tímamæla
símtöl aðeins yfir aðalannatíma dagsins, en sleppa tímamælingum á kvöld-
in og Um helgar?

2. t ll. gr. laga um póst- og símamál, nr. 36/1977, segir svo: "Ráðherra er
heimilt að ákveða, að sama gjald skuli krafið fyrir símtal við helstu stjórn-
sýslustofnanir rikisins í Reykjavík, hvaðan sem talað er af landinu." Hyggst
ráðherra nota þessa heimild?

Skriflegt svar óskast.

II. Til forsætisráðherra um störf stjórnarskrárnefndar.

Frá Friðriki Sophussyni.

1. Hvenær er ráðgert að störfum nefndarinnar ljúki?
2. Er von á áfangaskýrslu frá nefndinni á næstunni?
3. Hve margir fundir hafa verið haldnir i nefndinni?
4. Hve margir starfsmenn starfa á vegum nefndarinnar og hve mikið þiggja

þeir i laun?
5. Hver eru mánaðarlaun nefndarmanna?


